ལྷུག་རྩོམ་གྱི་རྨང་གཞིའི་ཤེས་བྱ།
༡ ལྷུག་རྩོམ་གྱི་གོ་དོན། 
       ལྷུག་རྩོམ་ཞེས་པ་ནི་ཚིག་གི་རྐང་བས་མ་བཅད་ཅིང་། བརྗོད་བྱ་རྒྱ་ཆེ་ལ་སྒྲིག་གཞི་རང་དབང་ཆེ་བ། མཐོང་ཐོས་མྱོང་གསུམ་ གང་བྱུང་བ་རྣམས་གསོན་ཉམས་ལྡན་ལ་བདེན་པ་བདེན་ཐུབ་ཀྱིས་ལྷུག་པར་བརྗོད་པའི་རྩོམ་རིག་གི་རྣམ་པ་ཞིག་ལ་ཟེར། 
       <<དོན་བརྗོད་རྩོམ་ཡིག་ལ་འཇུག་པའི་རྨང་གཞིའི་ཤེས་བྱ>>ལས། མཚོན་བྱ་མཚོན་བྱེད་ཉིས་འདུས་ཀྱིས།།   སོ་སོར་
ཁྱད་ཆོས་དོ་མཉམ་པ།།  མཚོན་བྱེད་ངག་གིས་སྤྲོས་པ་ལས།།  མཚོན་བྱ་བསྡུས་ཏེ་ལྷུག་མའི་ཕྲེང་།།  ཐུང་ཞིང་མྱུར་དུ་རབ་བཀོད་
ནས།།  ཡོངས་རགས་དྲང་གི་བརྗོད་ཐབས་གང་།།  འདོད་པ་ཇི་བཞིན་སྟོན་ནུས་པ།།  སྦྱོར་ཐབས་ཉིད་ནི་ལྷུག་རྩོམ་བྱ།།
༢ ལྷུག་རྩོམ་གྱི་དབྱེ་བ། 
1 རྩོམ་ཚུལ་གྱི་རྣམ་པའམ་བརྗོད་བྱའི་ནང་དོན་ལ་གཞིགས་ན།  (མཚོན་ཐབས། )
     ①བརྗོད་བྱ་ཡོངས་སུ་བསྡུས་ནས་བརྗོད་པ། 
②བརྗོད་བྱ་རགས་ཙམ་བསྡུས་པ།             (བསྡུས་བརྗོད་ལྷུག་རྩོམ།)
 ③མ་བསྡུས་པར་ཐད་ཀར་བརྗོད་པ།           (ཐད་བརྗོད་ལྷུག་རྩོམ།)
2 ངོ་བོ་མི་འདྲ་བ།
①ཡིད་ཀྱི་འགྱུར་བ་མཚོན་པའི་ལྷུག་རྩོམ། (བརྩེ་དུང་མཚོན་པའི་ལྷུག་རྩོམ། དུང་སེམས་མཚོན་པའི་ལྷུག་རྩོམ། )
      བརྩེ་དུང་གཙོ་བོར་སྟོན་པའི་རྩོམ་ཡིག(གནས་བསྟོད་དང་ཡུལ་ལྗོངས་ཀྱི་མཛེས་སྡུག་ལ་སོགས་བྲིས་པའི་རྩོམ་ཡིག)
ལ་བརྩེ་དུང་མཚོན་པའི་ལྷུག་རྩོམ། <<དཔྱིད>>
②དོན་བརྗོད་ལྷུག་རྩོམ། 
      མི་གཙོར་སྟོན་ནམ་དོན་དངོས་གཙོར་སྟོན།ཡང་ན་གནས་སྐོར་རམ་གནས་མཇལ་དུ་ཕྱིན་ནས་ཐོབ་པའི་མཐོང་ཐོས་
དྲན་རེག་གཙོར་སྟོན་གྱི་རྩོམ་ཡིག་ལ་དོན་བརྗོད་ལྷུག་རྩོམ། <<རྐང་ལམ་ཕྲ་མོ>>
③དཔྱད་བརྗོད་ལྷུག་རྩོམ། (བགྲོ་གླེང་ལྷུག་རྩོམ། )
བྱ་དངོས་གང་ཞིག་གི་ལེགས་ཉེས་ལ་དམིགས་ནས་དཔྱད་པ་གཏོང་བ་ལ་དཔྱད་བརྗོད་ལྷུག་རྩོམ། 
༣  ལྷུག་རྩོམ་གྱི་ཁྱད་ཆོས།
      བརྗོད་བྱ་རྒྱ་ཆེ་བ། རྩོམ་སྟངས་རང་དབང་ལྡན་པ།  ཚིག་སྦྱོར་རྣ་བར་སྙན་ཞིང་ཡིད་དབང་འཕྲོག་པ་བཅས་ཀྱི་ཁྱད་ཆོས་
ལྡན། 
གསལ་བཤད་རྩོམ་ཡིག་གི་རྨང་གཞིའི་ཤེས་བྱ།
༡ གསལ་བཤད་རྩོམ་ཡིག་གི་གོ་དོན།  
       གསལ་བཤད་རྩོམ་ཡིག་ཅེས་པ་ནི་ཕྱི་ཡུལ་བྱ་དངོས་ཀྱི་ངོ་བོ་དང་།  གཟུགས་དབྱིབས།  རྣམ་པ།  གྲུབ་ཚུལ།  བྱེད་ནུས། འབྲེལ་བ་སོགས་དོན་དངོས་ཡུལ་ལ་ཇི་ལྟར་ཡོད་པ་རྣམས་སྒྲོ་་སྐུར་སྤངས་ཏེ་ངོ་སྤྲོད་དང་མཚམས་སྦྱོར་བྱེད་པའི་རྩོམ་རིག་ཞིག་ལ་ཟེར། 
༢ གསལ་བཤད་རྩོམ་ཡིག་གི་ཁྱད་ཆོས། 
        གསལ་བཤད་རྩོམ་ཡིག་ལ་ནང་དོན་གྱི་ཆ་ནས་ཤེས་བྱའི་རང་བཞིན་དང་།  ཚན་རིག་གི་རང་བཞིན།  དོན་དངོས་ཀྱི་རང་
བཞིན་ལྡན་དགོས་ལ། འབྲི་སྟངས་ཀྱི་་ཆ་ནས་གསལ་བཤད་ཀྱི་རང་བཞིན་ཁྱད་དུ་ཐོན་དགོས། 
༣ གསལ་བཤད་རྩོམ་ཡིག་གི་དབྱེ་བ།
       གསལ་བཤད་བྱ་ཡུལ་གྱི་སྒོ་ནས་དབྱེ་ན།   ①བྱ་དངོས་ཞིབ་བརྗོད་ཀྱི་གསལ་བཤད་རྩོམ་ཡིག་དང་②གནས་ལུགས་
གསལ་འགྲེལ་གྱི་གསལ་བཤད་རྩོམ་ཡིག་གཉིས་སུ་དབྱེ་ཆོག
        རྩོམ་འབྲིའི་དམིགས་ཡུལ་དང་ནང་དོན་དང་མཚོན་ཐབས་ཀྱི་སྒོ་ནས་དབྱེ་ན།    ①འཇིག་རྟེན་ཆགས་ཚུལ་གྱི་གསལ་
བཤད།  ②སྤྱི་ཚོགས་རྣམ་པའི་གསལ་བཤད།   ③རང་བྱུང་ཡུལ་ལྗོངས་ཀྱི་གསལ་བཤད།  ④བྱ་དངོས་འཕེལ་རྒྱས་ཀྱི་གསལ་
བཤད།  ⑤བྱ་དངོས་ཕན་ནུས་ཀྱི་གསལ་བཤད།  ⑥ཚན་རིག་ལག་རྩལ་ཀྱི་གསལ་བཤད།  ⑦གཞུང་ལུགས་ཀྱི་གསལ་བཤད།
⑧ཐོན་རྫས་ཀྱི་གསལ་བཤད།  ⑨ཉེར་སྤྱོད་རང་བཞིན་གསལ་བཤད་སོགས་ཡོད། 
༤ གསལ་བཤད་བྱེད་ཐབས་གཙོ་བོ་འགའ།
        རྒྱུན་དུ་མཐོང་བའི་གསལ་བཤད་བྱེད་ཐབས་གཙོ་བོ་ལ།  མཚན་ཉིད་འགོད་པའི་ཐབས།(ངེས་ཚིག་འདྲེན་པ།)  དཔེ་
འགོད་པའི་ཐབས།  ལུང་འདྲེན་པ།   གྲངས་ཀ་འགོད་པ།  རིགས་དགར་བ།   གཤིབ་བསྡུར་བྱེད་པ།  རེའུ་མིག་འགོད་པ། ཚོན་
རིས་འབྲི་བ།  
༥ བཀོད་འབྲིའམ་ཞིབ་འབྲི། 
1 ཞིབ་འབྲིའི་གོ་དོན།
       ཚིག་སྦྱོར་ཕུན་སུམ་ཚོགས་པའི་རྒྱུ་ལ་བརྟེན་ནས་མི་སྣ་དང་་ཡུལ་ལྗོངས་སོགས་ཀྱི་བཀོད་པ་འབྲི་བ་ཞིག་ལ་བཀོད་འབྲིའམ་
ཞིབ་ཞེས་བརྗོད།
2 ཞིབ་འབྲིའི་རྣམ་གྲངས།  
①མི་སྣ་ཞིབ་འབྲི། (མི་སྣའི་ཕྱིའི་གཟུགས་བརྙན་དང་། ནང་གི་སེམས་ཁམས། ལུས་ཀྱི་སྦྱོར་བ།(བྱ་བྱེད) ངག་གི་བརྗོད་
གཏམ་(སྐད་ཆ།)སོགས་ཞིབ་འབྲི་བྱེད་པ།
     ②ཡུལ་ལྗོངས་ཞིབ་འབྲི།(རང་བྱུང་ཁམས་ཀྱི་བཀོད་པ།  སྤྱི་ཚོགས་ཀྱི་ཁོར་ཡུག)
༦ རྒྱས་བཤད་དམ་ཞིབ་བརྗོད།
1 ཞིབ་བརྗོད་ཀྱི་གོ་དོན།
        ཞིབ་བརྗོད་ཅེས་པ་ནི་མི་དང་བྱ་དངོས་གང་རུང་ཞིག་གི་ཐོག་མའི་འབྱུང་རྐྱེན་དང་། བར་གྱི་འཕེལ་རིམ། མཐའ་མའི་མཇུག་
འབྲས་སོགས་འགྱུར་ལྡོག་གི་བརྒྱུད་རིམ་གང་ཡིན་པ་རྣམས་མགོ་མཇུག་ཆ་ཚང་བའི་སྒོ་ནས་ཞིབ་པར་བརྗོད་པ་ཞིག་ལ་ཟེར།
2 ཞིབ་བརྗོད་ཀྱི་མིང་བརྡའི་སྐོར།
       ཞིབ་བརྗོད་ལ་ཉེ་བར་མཁོ་བའི་མིང་བརྡ་གསུམ་ཡོད་པ་ནི།  མིང་བརྡ་དང་པོ། བདག་གམ་ང་།  ཕྲན་ནམ་གུས་པ། ཁོ་བོའམ་
ཁོ་མོ་དང་། ང་གཉིས་དང་ང་ཚོ་སོགས་དང་།  མིང་བརྡ་གཉིས་པ་ཁྱེད་དང་ཁྱེད་གཉིས་ཁྱེད་ཚོ་ཞེས་དང་། མིང་བརྡ་གསུམ་པ་ཁོང་
དང་ཁོང་གཉིས་ཁོང་ཚོ་ཞེས་པ་ཡིན།
དགག་སྒྲུབ་རྩོམ་ཡིག་གི་རྨང་གཞིའི་ཤེས་བྱ།
༡ དགག་སྒྲུབ་རྩོམ་ཡིག་གི་གོ་དོན་དང་དབྱེ་བ།
         གང་བརྗོད་པར་བྱ་བའི་རྒྱུ་མཚན་ཡང་དག་རྟགས་སུ་བཀོད་ནས་རང་གི་ལྟ་ཚུལ་བདེན་ནོ་ཞེས་ལེགས་པར་སྒྲུབ་ཅིང་ཕ་
རོལཔོའི་ནོར་འཁྲུལ་ལ་དགག་པ་རྒྱག་པའི་རྩོམ་གྱི་རིགས་ལ་ཟེར།
       དེ་ལ་ནས་གསེས་སུ་དབྱེ་ན་རང་ལུགས་འཇོག་པའི་དགག་སྒྲུབ་རྩོམ་ཡིག་དང་གཞན་ལུགས་དགག་པའི་དགག་སྒྲུབ་རྩོམ་
ཡིག་གཉིས་ཡོད། 
༢ དགག་སྒྲུབ་རྩོམ་ཡིག་གི་གྲུབ་ཆ་གསུམ།
         དགག་སྒྲུབ་རྩོམ་ཡིག་གི་གྲུབ་ཆ་གསུམ་ནི་བསྒྲུབ་བྱ་དང་།   སྒྲུབ་བྱེད།   སྒྲུབ་རིམ་མམ་སྒྲུབ་ཐབས་བཅས་ཡིན།
༣ བསྒྲུབ་བྱ་དང་།   སྒྲུབ་བྱེད།   སྒྲུབ་རིམ་གྱི་ངོས་འཛིན།
       བསྒྲུབ་བྱ་ནི་རྩོམ་པ་པོས་གླེང་བྱའི་གནད་དོན་ལ་བཟུང་བའི་འདོད་ཚུལ་དང་ལྟ་བ་དེ་ཡིན།    སྒྲུབ་བྱེད་ནི་རྩོམ་པ་པོས་
རང་གི་བསྒྲུབ་བྱ་དེ་ཡང་དག་ཡིན་པ་བདེན་དཔང་བྱེད་པར་དྲངས་པའི་རྒྱུ་མཚན་དང་ཁུངས་ལུང་དེ་ཡིན། སྒྲུབ་རིམ་ནི་སྒྲུབ་བྱེད་ལ་བརྟེན་ནས་བསྒྲུབ་བྱ་བདེན་དཔང་བྱད་པའི་གོ་རིམ་དང་བྱེད་ཐབས་དེ་ཡིན།
༤ སྒྲུབ་ཐབས་གཙོ་བོ། 
           དཔེ་ཡི་སྒོ་ནས་སྒྲུབ་ཐབས།  ལུང་གི་སྒོ་ནས་སྒྲུབ་ཐབས།  བསྡུར་བའི་སྒྲུབ་ཐབས།  དབྱེ་ཞིབ་བྱེད་པའི་སྒྲུབ་ཐབས།  རིགས་འགྲེ་བའི་སྒོ་ནས་སྒྲུབ་ཐབས་བཅས་སོ། ། 
PAGE  
1

